
GOUVÈNÈ HOCHUL BAY 13.7 MILYON DOLA POU SIPÒTE PWOGRAM 
FÒMASYON MENDÈV NAN EDIKASYON NAN FAKILTE AK INIVÈSITE YO NAN 

NEW YORK  
  

Pwogram yo elaji oswa devlope pwogram mendèv nan edikasyon atravè kanpis 
SUNY ak CUNY yo ak fakilte ak inivèsite endepandan yo  

  
  

Gouvènè Kathy Hochul te anonse jodi a 13.7 milyon dola nan Prim Devlopman Mendèv 
yo te bay pou 12 Inivèsite Eta New York (State University of New York, SUNY) ak 
Inivèsite Vil New York (City University of New York, CUNY) ak fakilte ak inivèsite prive 
nan kad Envestisman nan Mendèv Edikasyon. Atravè de pwogram – Pwogram 
Sètifikasyon Pwofesè Altènatif ak Pwogram Pèfeksyònman Parapwofesyonèl – Eta New 
York pral elaji opòtinite pou elèv ki enterese vin pwofesè.  
  
"Nou gen yon responsablite pou asire pwochen pwofesè ak parapwofesyonèl nou yo 
pare pou edike ak sipòte pwochen jenerasyon Nouyòkè yo," Gouvènè Hochul te 
deklare. "Atravè finansman sa a pou pwogram devlopman mendèv, n ap envesti nan 
pwofesè nou yo epi n ap kreye pakou pou elèv nou yo pouswiv yon karyè nan domèn 
edikasyon."  
  
Yo te bay uit sibvansyon ki totalize 9.5 milyon dola nan kad Pwogram Sètifikasyon 
Pwofesè Altènatif la epi yo te bay 4.2 milyon dola nan Pwogram Pèfeksyònman 
Parapwofesyonèl yo. Finansman sibvansyon an pral itilize pou sipòte pwojè pandan kat 
pwochen ane yo.  
  
Pwogram Sètifikasyon Pwofesè Altènatif la se yon pakou nan pwofesyon ansèyman ki 
ka ede diminye tan ak obstak pri pou kandida ki enterese nan yon karyè ansèyman. 
Pwogram sa a bay finansman pou elaji pwogram sètifikasyon pwofesè altènatif ki 
egziste deja oswa devlope epi aplike nouvo pwogram sètifikasyon pwofesè altènatif 
gwo kalite, ki baze sou rechèch ak nan nivo siperyè.  
  

Pwogram Pèfeksyònman Parapwofesyonèl an se pou asistan ansèyman ak 
parapwofesyonèl ki se yon pati esansyèl nan rezèv pwofesè yo, paske yo gen 
eksperyans anvan yo nan salklas yo ak koneksyon solid ak kominote yo sèvi yo. 
Pwogram sa a bay finansman pou elaji pwogram ki egziste deja yo oswa pou devlope 
ak aplike nouvo pwogram ki rekrite ak sipòte asistan ansèyman ak parapwofesyonèl 

nan jwenn premye sètifikasyon pwofesè atravè yon pwogram edikasyon pwofesè ki 
anrejistre nan nivo bakaloreya.  

  

Benefisy♪8 ki resevwa de sibvansyon yo se:  

  
Pwogram Sètifikasyon pou Pwofesè Altènatif  
Adelphi University  
Bank Street Graduate School of Education  
Brooklyn College, CUNY  
SUNY Cortland  
Fordham University  
Hunter College, CUNY  
Manhattanville College  
Utica University  
  
Pwogram Pèfeksyònman Parapwofesyonèl yo  
SUNY Cortland  
Empire State University, SUNY  
Medgar Evers College, CUNY  
York College, CUNY  
  

Rektè SUNY an, John B. King, Jr., te deklare, "Antanke pi gwo founisè edikasyon 
pwofesè Eta New York, SUNY devwe pou prepare pwochen jenerasyon pwofesè ki pral 
enspire elèv yo pou yo reyalize rèv yo. Nou bezwen plis Nouyòkè pou rantre nan 
pwofesyon ansèyman nou an epi gras a Gouvènè Kathy Hochul, sibvansyon pou 
devlopman mendèv sa yo pral gen yon enpak enpòtan sou elaji pwogram nou yo pou 
prepare plis ekselan pwofesè divèsifye nan lavni."  
  
Rektè CUNY an, Félix V. Matos Rodríguez t e deklare, "Prèske yon ka nan pwofesè 
salklas Eta New York yo gen yon diplòm CUNY, e nou kontan pou nou kapab ajoute 
pwogram ki nesesè sa yo pou ranfòse ak divèsifye mendèv edikasyon eta nou an plis 
epi elaji pakou altènatif ki rantab nan domèn nan. Pwofesè, tankou parapwofesyonèl 
asistan ak asistan ansèyman, se ewo trankil ki ede amelyore rezilta akademik yo. Nou 
rekonesan anvè Gouvènè Hochul pou Prim Devlopman Mendèv sa yo-, ki ap pèmèt 
CUNY prepare plis diplome yo pou yo briye nan espas ki toujou enpòtan sa a."  
  

Prezidan Komisyon Kolèj ak Inivèsite Endepandan (Commission on Independent 
Colleges and Universities) yo, Lola W. Brabham, te deklare, "Sektè Endepandan 
Edikasyon Siperyè New York la espere travay avèk Gouvènè Hochul ak kòlèg nou yo 
nan sektè piblik la pou elaji pwogram yo epi devlope solisyon pou abòde mank enpòtan 
pwofesè nan Eta New York, pandan enstitisyon manm nou yo gradye 55 pousan 
pwofesè eta a. Nou bat bravo pou lidèchip Gouvènè a epi nou apresye anpil sipò 
pandan kanpis nou yo ap rekrite ak edike pwochen jenerasyon pwofesè yo."  

  

Enfòmasyon sou State University of New York  



State University of New York, ki te selebre 75yèm anivèsè li an 2023, se pi gwo sistèm 
edikasyon siperyè konplè nan Etazini, epi plis pase 95 pousan nan tout Nouyòkè yo ap 
viv nan yon distans 48 kilomèt (30 miles) de youn nan nenpòt nan 64 fakilte ak inivèsite 
SUNY yo. Nan tout sistèm nan, SUNY gen kat sant sante akademik, senk lopital, kat 
lekòl medikal, de lekòl dantè, yon lekòl dwa, pi ansyen lekòl maritim nan peyi a, sèl kolèj 
optometri eta a, epi li jere yon Laboratwa Nasyonal Depatman Enèji Etazini. An total, 
SUNY sèvi anviwon 1.4 milyon etidyan nan tout pòtfèy kou ak pwogram kredi epi ki pa 
mande kredi, edikasyon kontinyèl ak pwogram sansibilizasyon kominotè yo. SUNY an 
siveye prèske yon ka nan rechèch akademik nan New York. Depans pou rechèch yo 
nan tout sistèm nan te prèske 1.1 milya dola nan ane fiskal 2023 an, ki gen ladan gwo 
kontribisyon nan men etidyan ak pwofesè yo. Genyen plis pase twa milyon ansyen 
etidyan SUNY nan monn lan epi youn sou chak twa Nouyòkè ki genyen yon diplòm 
inivèsitè se yon ansyen etidyan SUNY. Pou jwenn plis enfòmasyon sou fason SUNY 
kreye opòtinite, vizite suny.edu.  

